
詠史 (王昌齡)
维基文库 � 免费全文 � CC BY-SA 4.0

更多资料：詠史

詠史

作者：王昌齡　唐

↑ 全唐詩�卷141

荷畚至洛陽，杖策遊北門。

天下盡兵甲，豺狼滿中原。

明夷方遘患，顧我徒崩犇。

自慙菲薄才，誤蒙國士恩。

位重任亦重，時危志彌敦。

西北未及終，東南不可吞。

進則耻保躬，退乃爲觸藩。

歎息嵩山老，而後知其尊。

〈本集《詠史》云：「荷畚至洛陽，胡馬屯北門。天下裂其土，豺狼滿中原。明夷方濟

世，斂翼黃埃昏。披雲見龍顏，始蒙國士恩。位重謀亦深，所舉無遺奔。長策寄臨終，

東南不可吞。賢智苟有時，貧賤安所論。惟然嵩山老，而後知我言。」〉

詠史 (王昌齡)

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

